
Zarautzen, 2025eko urriaren 21ean
LANKIDETZA-HITZARMENA
UROLA KOSTAKO UDAL ELKARTEA — ZESTOAKO UDALA
BILDU DIRA

Alde batetik, ION AROZENA EIZAGIRRE jauna, 44331638N NAN zenbakiaren jabea, Urola Kostako
Udal Elkarteko lehendakaria, Udal Elkartearen izenean.

Beste alde batetik, MIKEL ARREGI URRUTIA jauna 72442418P NAN zenbakiaren jabea, Zestoako
Udaleko alkatea, Zestoako Udalaren izenean.

Elkarri jarduteko ta lankidetza-hitzarmen hau gauzatzeko gaitasun osoa aitortu ondoren, honakoa
adierazten dute.

ADIERAZPENA

2004ko maiatzaren 4an Udaltalde 21 Urola Kosta eratu eta garatzeko lankidetza-hitzarmena sinatu
zuten honako erakundeek: Eusko Jaurlaritzak (IHOBE, Ingurumenaren Kudeaketarako Sozietate
Publikoaren bidez) Gipuzkoako Foru Aldundiko Garapen Jasangarrirako Departamentuak eta zazpi
udalek (Aia, Aizarnazabal, Getaria, Orio, Zarautz, Zestoa eta Zumaia). Urola Kostako Udal Elkartea
da egitasmo horren koordinatzailea.

Halaber, 2006ko urtarrilaren 25ean Zestoako Udalak “Udalsarea 21” iraunkortasunaren aldeko
udalerrien euskal sarean sartu zen eta tokiko bere eremuan iraunkortasunaren alde lanean
jarraitzeko eta ekintza planean jasotako ekimenak bideratzeko konpromisoa berretsi zuen.

Eskolako Agenda 2030en ekimena 2025-2026 ikasturtean gauzatzeko Zarautz, Zestoa eta Zumaiako
ikaszentroek era koordinatuan lan egingo dute. Halaber, Urola Kostako Udal lanElkarteak lanaren
koordinazioa egingo du eta Eskolako Agenda 2030 dinamizatzeko iragarpenik gabeko negoziatutako
jardunbidea martxan jarri du.

Horrenbestez, bi aldeek lankidetza-hitzarmen hau gauzatzea erabaki dute, honako baldintza
hauekin:

1. Zestoako Udalak 136,33 euroko ekarpena egingo dio Urola Kostako Udal Elkarteari, Zarautz,
Zestoa eta Zumaia elkarrekin burutuko den 2025-2026 ikasturtean Eskolako Agenda 21
ekimena bideratzeko. Ekimen horien finantzatzen Eusko Jaurlaritzako Ingurumen eta
Lurralde Antolamendu Sailak hartu dezake parte, IHOBEren bidez. Zestoako Udalak ekimen
horiek burutzeko dagokion kopurua ordainduko du Udal Elkartearen kontu zenbakian.
Ordainketa egingo du bi hilabeteko epearen barruan, lankidetza-hitzarmen hau sinatzen
denetik hasita.

2. Zestoako Udalak, konpromisoa hartzen du era koordinatuan jarduteko ekimen honetan,
parte hartuko duten gainerako udalekin nahiz Udal Elkartearekin.

3. Urola Kostako Udal Elkarteak konpromisoa hartzen du elkarrekin bideratuko den Eskolako
Agenda 2030en ekimena kudeatu eta koordinatzeko.

Eta bi aldeak bat datozela agertzeko, lankidetza-hitzarmen honen bi ale sinatzen dituzte, agiri honen
goiburuan adierazitako leku eta datan.

